
				এই পাতাটির মুদ্রণ সংশোধন করা প্রয়োজন। 
У о ভূতত্ত্ব ।
প্রচুর পরিমাণে পাওয়া যায়। ইহা ফসিল-হীন, বিস্তরিত এবং সম্পূর্ণ রূপ দানাদার বা স্ফটিকময় ( Crystalline ) এবং আগ্নেয় ও অজশ্রেণী হইতে সম্পূর্ণরূপে পৃথক। নিম্নলিখিত প্রকারে গ্রানিটের উৎপত্তি অনুমিত হয় ;—আগ্নেয় প্রস্তরের ন্যায় ইহা ভূগর্ভে উত্তাপ দ্বারা দ্রবীভূত হয়, কিন্তু আগ্নেয় প্রস্তর যেমন দ্রবাবস্থায় গিরিগহবর হইতে বহির্গত হইয়া ভূ-পৃষ্ঠে পতিত হয় এবং ক্রমে শীতল ও কঠিন হয়, গ্রানিট তদ্রুপ হয় না। গ্রানিট ভূগর্ভে দবীভূত ও তৎপরে ভূগর্ভেই শনৈঃ শনৈ: শীতল হইয়া অদ্রব এবং স্ফটিকময় ( Crystalline ) অবস্থায় পরিণত হয়। ভূগর্ভোৎপত্তি প্রযুক্ত এইরূপ শিলাকে অত্যন্ত ভার সহ্য করিতে হয়, এবং তাহারা যে অবস্থায় উৎপন্ন হয়, ভূপৃষ্ঠস্থ আগ্নেয় প্রস্তর তাহা হইতে সম্পূর্ণ পৃথক অবস্থায় উৎপন্ন হয় । গ্রানিট, আগ্নেয় প্রস্তরের ন্যায় পাংশু-সংমিশ্রিত নহে এবং শেষোক্ত প্রস্তর অপেক্ষা অধিক দানাদার (Crystalline ) । গ্রানিট প্রস্তরের প্রকৃতি বুঝাইবার জন্য দানাদার “(Crystalline") এই পদ প্রয়োগ করিতে হইয়াছে। ইহার

